ՏԵՂԵԿԱՆՔ
Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ կատարելու մասին» որոշման նախագծի այսուհետ՝ Նախագիծ վերաբերյալ
1. Իրավական ակտի անհրաժեշտությունը (նպատակը)
Նախագծի նպատակը «Կուտակային կենսաթոշակների մասին» Հայաստանի Հանրապետության 2010 թվականի դեկտեմբերի 22-ի ՀՕ-244-Ն օրենքի) 81֊րդ հոդվածի դրույթների կիրարկումն ապահովելն է։

1.1. Կարգավորման հարաբերությունների ներկա վիճակը և առկա խնդիրները

Համաձայն «Կուտակային կենսաթոշակների մասին» ՀՀ 2010 թվականի դեկտեմբերի 22-ի ՀՕ-244-Ն օրենքի՝ 2018թ. հուլիսի մեկից պարտադիր կուտակային բաղադրիչը գործում է ամբողջ ծավալով։ Պարտադիր կուտակային համակարգի շահառուների մեծ մասն արդեն իսկ ներառված էր համակարգում և շահառուների միայն մասն էր, որի ներառումը համակարգում նախատեսվում էր հուլիսի 1-ից հետո: Մինչ նշյալ փոփոխության ընդունումը, կենսաթոշակային համակարգի մասնակիցը կուտակում էր իր եկամտի 10 տոկոսը՝ 5 տոկոսը վճարում էր անձը, 5 տոկոսը՝ անձի օգտին պետությունը։ Դրա մեղման համար պետությունը իր վրա է վերցրել կուտակային համակարգին միացած և այդ դրան միացող անձանց համար դրա ամբողջական ներդրման փուլում առաջացող բեռի զգալի մասը՝ համակարգի սահուն ներդրումը ապահովելու համար։ Այսպես, նույն 10 տոկոսը կձևավորվի հետևյալ կերպ՝ 2.5 տոկոսը քաղաքացին, 7.5 տոկոսը՝ պետությունը։ 


2018թ. հուլիսի մեկից հետո կուտակայն կենսաթոշակային համակարգի մասնակիցների թիվը յուրաքանչյուր հաջորդող ամիսների ընթացքում ունի աճման միտում հիմնականում ոչ պետական գործատուների աշխատողների հաշվին, որով էլ պայմանավորված 2018թ.  հուլիս ամսվանից սկսած մասնակիցների ռեեստր վարողին ՀՀ պետական բյուջեից ամսական փոխանցված կոտակային հատկացման գումարը կազմում է միջինում  շուրջ 5.2 մլրդ ՀՀ դրամ՝ 2018թ.  մինչև հունիս ընկած ժամանակահատվածի  շուրջ 2.5 մլրդ դրամի դիմաց:   
Համաձայն «Հայաստանի Հանրապետության 2019 թվականի պետական բյուջեի կատարումն ապահովող միջոցառումների մասին» կառավարության 27.12.2018թ. N 1515-Ն որոշման՝ N 11 Հավելվածում և N 11.1 Հավելվածում «Կենսաթոշակային ապահովություն» ծրագրի (ծրագրի դասիչ՝ 1102) (այսուհետ՝ Ծրագիր) «Կուտակային հատկացումներ մասնակցի կենսաթոշակային հաշվին» միջոցառման միջոցառման դասիչը` 12005 համար ըստ եռամսյակների նախատեսված են հետևյալ հատկացումները.

հազար դրամ
	Առաջին եռամսյակ
	Առաջին կիսամյակ
	Ինը ամիս
	Տարեկան

	10,958,465.1
	25,153,368.0
	39,348,271.0
	56,779,611.8


11.03.2018թ. դրությամբ կուտակային հատկացման փոխանցված միջոցների ծավալը կազմում է 7,660,126.4 հազար դրամ, իսկ 1-ին եռամսյակի մնացորդը՝ 3,298,338.7 հազար դրամ:  Սակայն դեռևս փոխանցված չեն հունվար ամսվա թվով 213 հազար շահառուի կուտակային հատկացումները, որոնց գումարը, համաձայն Պետական եկամուտների կոմիտեի տվյալների, կազմում է 3,448,676.0 հազար դրամ: 
Այսպիսով,  2019 թվականի 1-ին եռամսյակի մնացորդը բավարար չէ հունվար և փետրվար ամիսների կուտակային հատկացումը կատարելու համար: 

Եթե իրավիճակը խնդիրը չկարգավորվի, ապա 1-ին եռամսյակի հաշվետվությունը ձևավորելիս մասնակիցների հիմնական մասը կտեսնի միայն դեկտեմբեր ամսվա համար ստացված միջոցները:

1.2. Առկա խնդրի առաջարկվող լուծումը
Հաշվի առնելով վերը նշվածը՝ «Կուտակային հատկացումներ մասնակցի կենսաթոշակային հաշվին» միջոցառմամբ նախատեսված պարտավորությունները կատարելու համար ներկայացվող նախագծով առաջարկվում է կատարել միջեռամսյակային տեղաշարժ` ՀՀ 2019 թվականի պետական բյուջեով նախատեսված պետական  բյուջեի  դեֆիցիտի ֆինանսավորման աղբյուրի` ժամանակավորապես ազատ միջոցների հաշվին: 

2. Կարգավորման առարկան

Ներկայացվող նախագծով առաջարկվում է ՀՀ 2019 թվականի պետական բյուջեով նախատեսված պետական  բյուջեի  դեֆիցիտի ֆինանսավորման աղբյուրի` ժամանակավորապես ազատ միջոցների միջեռամսյակային տեղաշարժի հաշվին «Կուտակային հատկացումներ մասնակցի կենսաթոշակային հաշվին» միջոցառման գծով 2019 թվականի առաջին եռամսյակում նախատեսված ծախսերն ավելացնել  5,180,478.9 հազար դրամով:
Պահանջվող լրացուցիչ գումարը հաշվարկվել է` հիմք ընդունելով հաշվետու ամսվա պարտավորությունների դիմաց 2018 թվականի հուլիս-դեկտեմբեր ամիսներին մասնակիցների ռեեստրը վարողին փոխանցված կուտակային հատկացման միջին ամսական գումարը (5,030,141.6 հազար դրամ)` որպես փետրվար ամսվա կանխատեսվող պարտավորություն և հունվար ամսվա համար հաշվարկված 3,448,676.0 հազար դրամի պակասող գումարը` 150,337.3 հազար դրամ (3,448,676.0- 3,298,338.7): 

Իրավական ակտի կիրառման դեպքում ակնկալվող արդյունքը
Նախագիծն ընդունվելու դեպքում կուտակային կենսաթոշակային բաղադրիչին  միացած և միացող անձանց համար ամբողջական ներդրման փուլում առաջացող բեռի զգալի մասի մեղման անխափանման իրականացումը՝ համակարգի սահուն ներդրումը ապահովելու համար։ 
ՏԵՂԵԿԱՆՔ
«Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ կատարելու մասին» որոշման նախագծի ընդունման առնչությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին
Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման դեպքում Հայաստանի Հանրապետության պետական բյուջեի եկամուտներում և ծախսերում ավելացումներ կամ նվազեցումներ չեն նախատեսվում:
ՏԵՂԵԿԱՆՔ

«Հայաստանի Հանրապետության 2019 թվականի պետական բյուջեում վերաբաշխում և Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ կատարելու մասին» որոշման նախագծի ընդունման կապակցությամբ այլ իրավական ակտերում փոփոխություններ կատարելու անհրաժեշտության բացակայության մասին

Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման դեպքում այլ իրավական ակտերում փոփոխություններ կատարելու անհրաժեշտության չկա:

